
ABȘ–Mərkəzi Asiya münasibətlərində yeni mərhələ
�əvvəli 1-ci səhifədə�

Tramp administrasiyası üçün Mərkəzi 
Asiya indi geosiyasi rəqabətin deyil, iqti-
sadi hegemonluğun meydanıdır. Vaşinqto-
nun “C5�1” formatında keçirməyə hazır-
laşdığı sammit bu strategiyanın konkret 
təzahürüdür. ABŞ bu platformanı daha çox 
resurs bazarlarına çıxış, kritik mineral-
ların təhlükəsiz tədarükü və din–Rusiya 
tandeminin təsirinin məhdudlaşdırılması 
üçün koordinasiya alətinə çevirir. Bununla 
da “C5�1” “demokratik tərəfdaşlıq” dia-
loqundan çıxaraq, faktiki “strateji resurs 
diplomatiyası”na transformasiya olunur.

Kritik minerallar – litium, kobalt, vol-
fram, nadir torpaq elementləri – bu yeni 
siyasətin mərkəzində dayanır. ABŞ üçün 
bu resurslar yalnız sənaye istehsalının de-
yil, həm də milli təhlükəsizliyin təminatı-
dır. din hazırda bu mineralların hasilatı və 
emalı zəncirinin �0 faizinə nəzarət edir və 
bu fakt ABŞ-ı alternativ tədarük marşrutla-
rı axtarmağa vadar edir. Mərkəzi Asiya bu 
baxımdan, həm resurs potensialına, həm də 
siyasi sabitliyə görə cəlbedici məkan sayı-
lır. Tramp administrasiyasının Qazaxıstan 
və Özbəkistanla yeni müqavilələrə can at-
ması, eləcə də ABŞ korporasiyalarının re-
gionda xammal yataqları ilə maraqlanması 
bu siyasətin praktik ifadəsidir.

Məhz bu kontekstdə Azərbaycan mü-
hüm strateji bənd kimi ön plana çıxır. Bakı 
resursların Qərb bazarlarına çıxışı üçün 

ən real logistik kanalı təşkil edir. Orta 
Dəhliz, yəni Azərbaycan, Gürcüstan və 
Türkiyə vasitəsilə Avropaya uzanan xətt 
ABŞ üçün həm iqtisadi, həm də geosiyasi 
baxımdan din–Rusiya marşrutlarına alter-
nativdir. Bakı–Tbilisi–Qars dəmir yolu, 
Ələt Beynəlxalq Dəniz Limanı və Trans-
Xəzər ticarət koridoru bu məqsədlə Qərb 
tərəfindən dəstəklənən əsas infrastruktur 
elementləridir. Vaşinqtonun Orta Dəhliz 
təşəbbüsü faktiki olaraq, Azərbaycanın 
regional rolu ilə sinxronlaşdırılmış şəkildə 
formalaşır.

Bakı artıq uzun illərdir “enerji diplo-
matiyasını” “resurs diplomatiyası” ilə bir-
ləşdirərək çoxtərəfli əməkdaşlıq mərkəzinə 
çevrilib. Cənub Qaz Dəhlizi layihəsi ilə 
Qərb bazarlarının enerji təchizatında sabit-
liyi təmin edən Azərbaycan indi eyni mo-
deli logistik və texnoloji sferaya da tətbiq 
edir. ABŞ üçün Bakı həm etibarlı tranzit 
tərəfdaşı, həm də Rusiya və dinlə balanslı 
münasibətlər saxlayan siyasi vasitəçidir. 
Bütün bunlar Tramp administrasiyasının 
diplomatik manevrləri öz iqtisadi və siyasi 
təsir zonasında həyata keçirmək strategi-
yasına tam uyğun gəlir.

Regionda baş verən proseslər fonunda 

“C5�1” sammiti həm də ABŞ üçün qlobal 
təchizat zəncirlərinin yenidən qurulma-
sı baxımından kritik əhəmiyyət daşıyır. 
Məhz bu zirvə vasitəsilə Vaşinqton bir 
tərəfdən, dinə iqtisadi alternativ forma-
laşdırmaq, digər tərəfdən isə Rusiya ilə 
Mərkəzi Asiya arasındakı enerji və ticarət 
asılılığını azaltmaq niyyətindədir. Qazaxıs-
tanın  “-ackson-Vanik” �ABŞ-ın 19�4-cü 
ildə qəbul etdiyi Ticarət Aktına edilən düzə-
lişdir və uzun illər ərzində Vaşinqtonun bir 
sıra postsovet və sosialist ölkələri ilə iqtisa-
di əlaqələrinə siyasi məhdudiyyətlər qoyan 
əsas mexanizmlərdən biri olmuşdur� məh-
dudiyyətlərinin ləğvi tələbi ABŞ-ın regiona 
texnologiya transferini sürətləndirmək istə-
yi və nadir torpaq elementləri üzrə investisi-
ya razılaşmaları bu məqsədlərin reallaşdırıl-
ması istiqamətində əsas addımlardır.

Azərbaycan bu geoiqtisadi mozaika-
da həm resursların hərəkətini təmin edən 
tranzit ölkə, həm də siyasi koordinasiya 
mərkəzi kimi çıxış edir. Bakı üçün bu ad-
dım regional nüfuzun və diplomatik çe-
vikliyin dərinləşdirilməsidir. Azərbaycan 
artıq enerji sahəsində qazandığı etimadı 
nəqliyyat və texnologiya əməkdaşlığına da 
ötürür. 

Tarixi perspektivdə bu əlaqələrin baş-
lanğıcı 2001-ci ildən sonra formalaşan 
“antiterror diplomatiyası”na gedib çıxır. 
11 sentyabr hadisələrindən sonra ABŞ-ın 
Mərkəzi Asiya və Cənubi Qafqaz siyasəti 
təkcə təhlükəsizlik baxımından deyil, həm 
də enerji və tranzit sabitliyi prizmasında 
yenidən quruldu. Azərbaycan o zaman 
Əfqanıstan əməliyyatları üçün “Şimal Pay-
lama Şəbəkəsi”nin əsas halqası kimi Va-
şinqtona mühüm dəstək verdi. Bu təcrübə 
Bakının ABŞ üçün etibarlı tərəfdaş statu-
sunu möhkəmləndirdi və gələcək enerji və 
nəqliyyat əməkdaşlığının təməlini qoydu.

Həmin dövrdə ABŞ-ın antiterror kon-
sepsiyası ilə enerji təhlükəsizliyi bir-birini 
tamamlayan iki istiqamətə çevrildi. Va-
şinqton üçün Xəzər regionu həm strateji 
təchizat xətti, həm də təhlükəsizlik tampo-
nu rolunu oynadı. Belə siyasət nəticəsində 
Azərbaycan Qərb kapitalı və texnologi-
yasının regiona inteqrasiyası üçün sabit 
hüquqi mühit yaratdı. 2010-cu illərdən 
etibarən ABŞ şirkətləri Xəzər hövzəsində 
daha aktiv mövqelər tutmağa başladı, xü-
susilə də Qazaxıstan və Türkmənistan re-
surslarının Qərbə çıxışı üçün Azərbaycan 
ərazisindən istifadə məsələsi aktuallaşdı. 

Diplomatik xəttin iqtisadi dayağını “tarif 
diplomatiyası” təşkil edir. Tramp administ-
rasiyası dövründə ABŞ-ın dinlə apardığı 
ticarət müharibəsi göstərdi ki, tariflər ar-
tıq sırf iqtisadi alət deyil, geosiyasi balans 
mexanizmidir. din mallarına qarşı tətbiq 
olunan tariflər qlobal istehsal zəncirini də-
yişdirdi və ABŞ-ı yeni istehsal və ticarət 
mərkəzləri axtarmağa məcbur etdi. Cənubi 
Qafqaz bu baxımdan təbii alternativ kimi 
meydana çıxdı. Azərbaycan tranzit mar-
şrutlarında tətbiq etdiyi çevik və balanslı 
tarif siyasəti ilə ABŞ və Qərb şirkətləri 
üçün regionda ən səmərəli keçid nöqtəsinə 
çevrildi.

Azərbaycanın bu siyasəti həm də 
strateji məna daşıyır. Bakı tarif və tranzit 
siyasətində rəqabətədavamlı mexanizm-
lər qurmaqla Orta Dəhlizi regionun əsas 
nəqliyyat arteriyasına çevirib. Eyni za-
manda, bu amil ABŞ-ın “Enerji dominant-
lığı” doktrinasına da uyğundur – enerji 
hegemonluğu təkcə hasilatla deyil, həm də 
etibarlı marşrutlarla təmin olunur. Azər-
baycan bu mənada Vaşinqtonun Xəzər re-
gionundakı əsas geoiqtisadi dayağı rolunu 
oynayır. Deməli, Bakı Vaşinqtonun regi-
onal siyasətində sabitləşdirici faktor kimi 
qalır. Azərbaycanın çoxtərəfli diplomati-
yası Rusiya və dinlə açıq qarşıdurmadan 
yayınmaqla ABŞ-ın təşəbbüslərinə balans-
lı dəstək göstərməyə imkan verir ki, bu da 
Azərbaycanın xarici siyasət fəlsəfəsində 
formalaşan “praqmatik çoxtərəflilik” mo-
delinin real tətbiqidir.

Nəticə etibarilə, ABŞ-ın Mərkəzi Asi-
yaya çıxışı indi böyük ölçüdə Azərbaycan 
üzərindən formalaşır. Bakı enerji, logistika 
və təhlükəsizlik sahələrində Vaşinqtonun 
Avrasiya strategiyasının dayaq nöqtəsinə 
çevrilib. Tramp administrasiyası üçün 
Azərbaycan Avrasiya siyasətinin intellek-
tual və diplomatik koordinasiya mərkə-
zidir. Azərbaycanın bu rolu həm regional 
sabitliyə, həm də Qərbin Avrasiya siyasəti-
nin uzunmüddətli dayanıqlığına real töhfə 
verir.

ùəbnəm ZEYNALOVA, 
XQ-nin siyasi analitiki, 

siyasi elmlər üzrə fəlsəfə doktoru

“Dəmir yumruq”dan sonra “qızıl əllər”
Tarixi həqiqətlər, sadəcə, arxivlərdə və ya xəritələrdə məskunlaşmır. Onlar 

yaşamaq, nəfəs almaq və özlərini təsdiq etmək üçün torpağa, daşa, tikiliyə və 
insan taleyinə hopmalıdır. Həqiqətin ali təsdiqi isə onun yaradıcı gücündə, 
viranəlikdən həyat cücərtmək qüdrətində təzahür edir. Bu kontekstdə 
=əngilan rayonunun Məmmədbəyli və Ağalı kəndlərinin yenidən bərpası 
və doğma sakinlərə mənzillərin açarlarının təqdim edilməsi Azərbaycanın 
postmünaqişə dövrü üçün milli varlıq doktrinasının formalaşdığı müstəsna 
aktdır. Prezident İlham Əliyevin mərasimdəki “(rmənilər viran qoyub bizim 
dədə-baba torpaqlarımızı, biz isə qurub-yaradan xalqıq... Biz ± torpaqların 
sahibləri qayıtmışıq və burada əbədi yaşayacağıq” bəyanatı yeni geosiyasi 
reallığın mənəvi-əxlaqi və sivil təməllərini hörür. 

Prosesin təməlində dayanan əsas prin-
sip dağıdıcılıq və quruculuq psixologiyaları 
arasındakı fərqdir. Otuzillik işğal dövründə 
Qarabağ və Şərqi Zəngəzur torpaqlarında 
həyata keçirilən məhvetmə siyasəti təsadü-
fi hərbi əməliyyatların nəticəsi deyildi. Bu 
siyasət torpağa sahib çıxmaq iddiasında 
olanların, əslində, həmin torpağa nə qədər 
yad olduğunun, onun tarixi-mədəni ruhunu 
heç vaxt anlamadığının və anlamayacağının 
maddi sübutu idi. Şəhərlərin və kəndlərin 
infrastrukturunun məhv edilməsi, evlərin 
sökülərək tikinti materiallarının daşınması, 
meşələrin qırılması və yandırılması, çay-
ların çirkləndirilməsi ilə müşayiət olunan 
ekoloji terror hərbi cinayət çərçivəsindən 

kənara çıxırdı. Həmin əməllər torpağın 
yaddaşını silmək, ərazinin mənəvi aurasını 
məhv etmək məqsədi güdən düşünülmüş 
kultursid və urbisid aktları idi. Ağdam şəhə-
rinin “Qafqazın Xirosiması” adlandırılması, 
Füzuli, Cəbrayıl, Qubadlı, Zəngilan kimi 
şəhərlərin viran qoyulması, həmin ərazilərə 

nəzarət edənlərin quruculuq potensialından 
tamamilə məhrum olmasının, təbiət etiba-
rilə yad ünsür kimi çıxış etməsinin ən bariz 
göstəricisi idi. Torpağa sahiblik iddiasında 
olan qüvvə torpağı çiçəkləndirər, abadlaş-
dırar, gələcək nəsillər üçün daha da gözəl-
ləşdirər. Torpağa müvəqqəti nəzarəti fürsət 
bilən işğalçı isə ondan maksimum dərəcəcə 
istismar edərək talan edər, dağıdar və məhv 
edər. Məhz Prezident İlham Əliyevin “er-
mənilər viran qoyub” ifadəsi tarixi reallığın 
lakonik və dəqiq diaqnozudur.

Bu dağıdıcılıq aktının qarşısına qoyu-
lan “biz isə qurub-yaradan xalqıq” antite-
zisi isə Azərbaycan dövlətinin və xalqının 
sivil missiyasını ifadə edir. Qələbədən dər-

hal sonra, hələ ərazilərin minalardan tam 
təmizlənmədiyi şəraitdə başlanan misli gö-
rünməmiş bərpa-quruculuq işləri, sadəcə, 
infrastrukturun yenilənməsi layihəsi deyil. 
Həmin işlər Azərbaycan xalqının genetik 
kodlarında mövcud olan yaratmaq, qur-
maq, abadlaşdırmaq eşqinin, həyat ener-

jisinin təntənəsidir. Ağalı kəndində tətbiq 
edilən “ağıllı kənd” konsepsiyası, Məm-
mədbəyli kəndinin yenidən qurulması, 
Füzuli və Zəngilanda beynəlxalq hava li-
manlarının qısa müddətdə tikilib istifadəyə 
verilməsi, Laçında yeni aeroportun inşası, 
onlarla şəhər, qəsəbə və kəndin baş planla-
rının hazırlanması, yüzlərlə kilometr yeni 
yolların çəkilməsi, su elektrik stansiyaları-
nın tikintisi, bütün kommunikasiya xətlə-
rinin düzəldilməsi yenidən doğulan sivili-
zasiyanın möhtəşəm mənzərəsini yaradır. 
Diqqətçəkən məqam odur ki, bərpa prosesi 
keçmişin təkrarı anlamına gəlmir. Qurucu-
luq işləri ən müasir texnologiyalar, “yaşıl 
enerji” konsepsiyaları, dayanıqlı inkişaf 
prinsipləri əsasında aparılır. Bu, o demək-
dir ki, Azərbaycan torpaqlarına qayıdaraq 
təkcə keçmişi bərpa etmir, eyni zamanda, 
gələcəyi qurur. Məscidlərin tikilməsi, ta-
rixi abidələrin bərpası isə quruculuğun tək-
cə maddi, həm də mənəvi-ruhani ölçülərini 
tamamlayır. Şuşada Vaqifin məqbərəsinin, 
Bülbülün ev-muzeyinin, hzeyir Hacıbəy-
linin heykəlinin bərpası, Saatlı, Aşağı və 
Yuxarı Gövhər Ağa məscidlərində apa-
rılan təmir-bərpa işləri, Ağdam Cümə 
məscidinin yenidən ucaldılması torpağın 
yaddaşının, ruhunun bərpasıdır. Beləliklə, 
Prezidentin nitqindəki quruculuq fəlsəfəsi 
dağıdıcılıqla müqayisədə mənəvi, intellek-
tual və bəşəri üstünlüyün tam nümayişidir. 

Dövlət başçısının formulyasiyasındakı 
ikinci analitik qat səbəb-nəticə əlaqəsinin 
dəqiq müəyyən edilməsidir: “Biz düşmə-
ni torpaqlarımızdan qovmuşuq. İndi də 
doğma torpağımızda qurub-yaradırıq”. Bu 

cümlə quruculuq missiyasının əsas şərtini 
suverenliyin tam bərpasını ön plana çıxa-
rır. Qurub-yaratmaq üçün, ilk növbədə, 
torpağın sahibi olmaq, ərazi üzərində tam 
nəzarəti təmin etmək lazımdır. Otuz il da-
vam edən danışıqlar prosesinin səmərə-
sizliyi, beynəlxalq hüququn işləməməsi 
şəraitində ölkəmiz hərbi-siyasi yolla tarixi 
ədaləti və ərazi bütövlüyünü bərpa edərək, 
eyni zamanda, quruculuq haqqını da geri 
qaytardı. Düşmənin işğal etdiyi ərazilər-
dən qovulması torpaqların gələcək taleyi 
ilə bağlı qərar vermək səlahiyyətini onun 
əsl sahibinə qaytardı. Bu, gücün və ədalə-
tin vəhdətinin təcəssümüdür. Güc olmadan 
ədaləti bərpa etmək mümkün olmadığı 
kimi, ədalətli məqsəd olmadan güc tətbiqi 
legitimliyini itirir. 

Prezidentin müraciətinin kulminasiya 
nöqtəsi isə sahiblik hüququnun və əbə-
di yaşamaq iradəsinin bəyan edilməsidir: 
“Yəni biz - torpaqların sahibləri qayıtmı-
şıq və burada əbədi yaşayacağıq”. “Sahib” 
anlayışı hüquqi mülkiyyət terminindən 
daha dərin, metafizik məna daşıyır. Torpa-
ğın sahibi kökləri ilə həmin torpağa bağlı 
olan, əcdadlarının məzarı orada olan, folk-
loru, musiqisi, memarlığı həmin torpağın 
ruhundan qidalanan xalqdır. Azərbaycan 
xalqının Qarabağa və Şərqi Zəngəzura sa-
hibliyi beynəlxalq hüququn təsbit etdiyi 
gerçəklik olmaqla yanaşı, həm də minillik-
lərlə formalaşmış tarixi, mədəni və mənəvi 
reallıqdır. “Qayıtmışıq” kəlməsi millətin 
tarixi yaddaşında onun köklü bağlılığını 
qıra bilmədiyini vurğulayır. 

“Burada əbədi yaşayacağıq” ifadəsi 

isə gələcəyə yönəlmiş strateji and, milli 
iradənin ən yüksək səviyyədə bəyanıdır. 
Həmin ifadə bir neçə mühüm mesajı ehtiva 
edir. Birincisi, bu, regionda yaranmış yeni 
reallıqların dönməz və müzakirə mövzu-
su olmadığını bütün tərəflərə bəyan edir. 
Azərbaycan tarixi torpaqlarına birdəfəlik 
qayıtmışdır və onun suverenliyinə və əra-
zi bütövlüyünə hər hansı gələcək təhdidin 
qarşısı qətiyyətlə alınacaqdır. İkincisi, əra-
zilərimizə qayıdan insanlara, bütün Azər-
baycan xalqına dövlət təminatıdır. Əbədi 
yaşamaq üçün güclü ordu, dayanıqlı iqti-
sadiyyat, təhlükəsiz mühit yaradılır və ya-
radılacaqdır. hçüncüsü, gələcək nəsillərə 
ünvanlanmış vəsiyyətdir. Torpaqlar əsrlər 
boyu qorunacaq və daha da çiçəkləndirilə-
cək müqəddəs Vətəndir.

Prezident İlham Əliyevin Zəngilanda 
səsləndirdiyi fikirlər yeni dövrün milli ide-
yasının, milli fəlsəfəsinin mükəmməl xü-
lasəsidir. Həmin fəlsəfənin mərkəzində da-
ğıdıcılığa qarşı quruculuq, barbarlığa qarşı 
sivilizasiya, yalançı tarixə qarşı həqiqi sa-
hiblik, müvəqqəti iddiaya qarşı əbədi ya-
şamaq haqqı dayanır. Azərbaycan əzəli 
torpaqlarımızda qurub-yaratmaq, yaşamaq 
və əbədi qalmaq kimi müqəddəs haqqını 
bərpa etmişdir. Zəngilanın simasında dir-
çələn Qarabağ və Şərqi Zəngəzur xalqın 
sarsılmaz iradəsinin, tükənməz quruculuq 
enerjisinin və torpağına əbədi sahiblik 
eşqinin canlı abidələridir. Bu abidə əsrlər 
boyu gələcək nəsillərə kimin əsl sahib, ki-
min isə gəldi-gedər olduğunu xatırladacaq.

Yusif ùƏRİ)ZA'Ə 
XQ

Ekspert rəyi

<usif BAöIR=ADƏ,
politoloq

Hazırda Qarabağ və Şərqi Zəngəzur-
da aparılan bərpa və yenidənqurma işlə-
rinin miqyası o qədər böyükdür ki, bütün 
fəaliyyəti sadalamaq mümkün deyil. Gö-
rülən işlər, sözün əsl mənasında, heyrət 
doğurur. dünki Ermənistanın 30 ilə yaxın 
işğal dövründə viran qoyduğu yurd yerlə-
rimiz tamamilə yenidən qurulur.

44 günlük Vətən müharibəsində 
Azərbaycanın qazandığı böyük Zəfərdən 
dərhal sonra Qarabağ və Şərqi Zəngə-
zurda bərpa-quruculuq işlərinə başlandı. 

Azad olunmuş yaşayış məntəqələrinin 
bərpası və yenidən qurulması dövlətin 
əsas vəzifəsinə çevrildi. Yerlə bir edilmiş 
şəhər və kəndlərdə yol, elektrik enerjisi, 
su, rabitə, təhsil, səhiyyə, mədəniyyət və 
digər zəruri infrastrukturların yaradılma-
sı üçün görülən işlər gündən-günə sürət-
ləndi. Qısa zaman kəsiyində bu həcmdə 
işlərin görülməsi, insanların öz yurdları-
na qayıdışının təşkili olduqca böyük səy, 
iradə və külli miqdarda maliyyə vəsaiti 
tələb edir. Ölkə başçısının qətiyyəti və 
Azərbaycanın imkanları indi xəyalını 
qurduğumuz işləri gerçəyə çevirməyə 
imkan verib. 

Bütün dünya, işğaldan azad edilmiş 
ərazilərimizə səfər edən hər kəs ermənilə-
rin “torpaqları viran qoyması”nın əksinə 
olaraq, azərbaycanlıların “qurub-yaradan” 
xalq olduğunu, öz torpaqlarına necə sahib 
çıxdığını əyani şəkildə görür və bunu təq-
dir edir. Dövlət başçısının işğaldan azad 
olunmuş rayonlara səfərləri zamanı həmin 
ərazilərdə təməllərini qoyduğu strateji 
obyekt və sənaye müəssisələri, eləcə də 
yaşayış məhəllələri həm iqtisadi, həm də 
dünyaya bir mesaj olaraq siyasi cəhətdən 
çox böyük əhəmiyyət kəsb edir. 

Quruculuq 
torpağa 
vurulan 
sahiblik 
möhürüdür

